
 

 

 

 

Në bazë të nenit 12.8 të Statutit të Federatës së Auto Sporteve të Kosovës dhe rregullores së 

përgjithshme të FASK-ut për Auto dhe Karting Sporte, Kuvendi i Federatës së Auto Sporteve, në 

mbledhjen e mbajtur me datën 25/11/2022 miratoi këtë: 

 

REGULLORE PËR REGJISTRIMIN E KLUBEVE TË REJA DHE KALIMIT TE SPORTISTEVE NE 

FEDERATEN E AUTO SPORTEVE TE KOSOVES 

 

Neni 1.  

Me këtë Rregullore, rregullohet mënyra dhe kushtet për regjistrimin e klubeve të auto dhe 

karting sportit dhe të anëtarëve të tyre, e drejta e paraqitjes/licencimi, kalimi i garuesit nga një 

klub në tjetër, shkuarja e garuesit në botën e jashtme, puna e Komisionit për regjistrim, mënyra 

e mbajtjes së evidencës, si dhe çështje të tjera të rëndësishme për regjistrim në pajtim me nenin 

4,5,6,7,8 dhe 9 të Statutit të FASK-të.  

.  

 

Neni 2.  

Me aktin e regjistrimit klubet dhe anëtarët e tyre e fitojnë të drejtën për t’u paraqitur në garat e 

automobilistike dhe të kartingut, në vitin garues për të cilin janë regjistruar. Garuesi, i cili nuk 

është regjistruar/licencuar në FASK, nuk mund të paraqitet në çfarëdo gare që është në 

kompetencë të FASK, përveç shtetasve të Kosovës, të cilët janë të regjistruar/licencuar në klubet 

e jashtme dhe të cilët pranohen në garat e karakterit të hapur. 

 

Neni 3.  

3.1 Për regjistrimin e parë të klubit/shoqatës është e nevojshme të bëhen:  

• Aplikacioni për anëtarësim me obligim të pranimit të veprimit në pajtim me statutin e FASK, 

me Rregulloret dhe vendimet e organeve të FASK 

• Certifikata apo kopja e noterizuar e regjistrimit të OJQ-së  



• Certifikata apo kopja e noterizuar e Numrit Fiskal  

• Akti i themelimit, me së paku pesëmbëdhjetë (15) persona fizik të moshës madhore (mbi 18 

vj.)  

• Statuti i klubit / shoqatës me vulë dhe nënshkrim  

• Përfaqësuesi i autorizuar i klubit / shoqatës nga Departamenti për OJQ  

• Vërtetimi / vendimi për regjistrimin e klubit në komunën përkatëse  

• Vërtetimi për shlyerjen e detyrimeve tatimore nga ATK-ja  

• Dokument identifikues personal të garuesve 

• Llogarinë bankare të klubit 

 

3.2  Çdo klub i ri kërkon me shkrim nga Bordi Ekzekutiv (BE) anëtarësimin në FASK pasi të ketë 

plotësuar kriteret e parapara me nenin 3.1. Pas vlerësimit të kërkesës së Klubit, BE i 

rekomandon Kuvendit të FASK shqyrtimin e kërkesës për pranim në FASK të klubit aplikant.  

Kuvendi i FASK-ut pranon klubin aplikues me status të përkohshëm për periudhën dy (2) 

vjeçare. 

Anëtari i ri i pranuar nga FASK i gëzon të gjitha të drejtat sikurse anëtarët me të drejta të plota 

(të zhvillojë aktivitete sportive, të merr pjesë në garat e kampionatit të Kosovës, të merr pjesë 

në Kuvend dhe në organet tjera) por pa të drejtë vote në Kuvendin e FASK. Afati i periudhës 

monitoruese është dy (2) vjet. Pas periudhës dy (2) vjeçare, Kuvendi i FASK-ut vendos për 

pranimin me të drejta të plota të anëtarit të ri nëse janë përmbushur kriteret në vijim: 

• Merr pjesë aktive në garat e kampionatit të Kosovës me së paku 5 garues, në së paku, dy 

disiplina ku njëra disiplinë duhet jetë kartingu. 

• Organizon së paku dy gara në disiplinat e aplikueshme në Kosovë nën monitorimin e FASK. 

• Organizon  kuvendet e rregullta të punës dhe zgjedhore nën monitorimin e FASK. 

• Paguan të gjitha detyrimet financiare ndaj FASK. 

Periudha vëzhguese e anëtarit të ri në FASK llogaritet periudha prej datës së aprovimit nga ana e 

Kuvendi të FASK.  

 

3.3  Shoqatat kërkojnë me shkresë zyrtare anëtarësimin në FASK pasi që të jenë të regjistruara në 

departamentin e OJQ-ve në Ministrinë përkatëse. FASK e njehë të drejtën e anëtarësimit të 

shoqatave në vijim: 



• Shoqata e garuesve 

• Shoqata e ish-garuesve 

• Shoqata e veturave historike (Old-Timer) 
 

 

Neni 4. LICENCIMI I GARUESVE 

4.1 Kërkesën për licencimin e garuesve parashtron klubi përkatës sekretarisë së FASK-ut.  

4.2 Cilësia e garuesit dhe ndihmës garuesit fitohet me anëtarësim në FASK dhe marrjen e licencës 

garuese përkatëse të FASK-ut. 

4.3 Të gjithë garuesit, përveç garuesve të kartingut, duhet të posedojnë patentë shoferin 

përkatës për drejtimin e automjetit të kategorisë përkatëse. 

Me shtesën e rregullores përjashtimisht mund të parashikohet disiplinat e auto sportit në pistat 

e mbyllura në të cilat garuesit mund të marrin pjesë pa patentë shofer. 

4.4 Garuesi nën moshën 18 vjeç, gjatë marrjes së licencës, dhe pjesëmarrjes në gara, duhet të 

posedojë pëlqimin me shkrim të prindërve ose kujdestarëve për t’u marrë me disiplinat e 

caktuara të auto dhe karting sportit. Pëlqimi me shkrim duhet të përmbaj dhe deklaratën e 

prindërve ose kujdestareve që, në rast të aksidentit në gara, nuk do të mbaj përgjegjës dhe 

kërkojë kompensim nga klubi, organizatori i garës dhe FASK. Pëlqimi duhet të jetë në formularin 

përkatës të FASK e vërtetuar nga ana e organit kompetent (gjykata, komuna, noteri) në vitin në 

të cilën garuesi garon. 

4.5 Garuesit të cilët dëshirojnë të kalojnë në ndonjë klub nacional të huaj duhet të posedojnë 

fletëçregjistrim nga klubi amë dhe pëlqimin e FASK. 

Gjatë kohës derisa garuesit posedojnë licencën e klubit nacional të huaj, garuesit nuk mund të 

posedojnë licencë të FASK-ut, mirëpo munden, me licencën e klubit nacional të huaj, të marrin 

pjesë në kampionat ose kupa të FASK, nëse janë shtetas të Republikës së Kosovës, me pëlqimin 

e Federatës nacionale e cila e ka lëshuar licencën. 

4.6 Shtetasit e huaj të cilët dëshirojnë që t’i qasen ndonjë klubi kosovar duhet të posedojnë 

vërtetimin e Federatës nacional të vendit të cilit e kanë shtetësinë, që për atë vit kalendarik nuk 

janë të regjistruar si garues në atë Federatë nacionale dhe vërtetimin e leje qëndrimit në 

Republikën e Kosovës. Vërtetimi i federatës mund të përmbaj shënimet mbi rangun e licencës të 

cilën garuesi i përmendur me herët e ka poseduar, në bazë të atij vërtetimi ose licencës të cilën 

e bashkëngjit aplikanti, i lëshohet licenca e të njëjtit ose e rangut të përafërt. 

Shtetasit e huaj të cilët posedojnë licenca të FASK-ut, kanë të drejta, detyrime dhe status të 

njëjtë, si shtetasit e Republikës së Kosovës për kohen derisa zgjatë vlefshmëria e licencës së 

marrë. 



4.7 Rangjet e licencave dhe kriteret e nevojshme për pajisje me licenca garuese përcaktohen në 

rregulloren e veçantë të obligimeve të garuesve në auto dhe karting sporte të FASK-ut. 

 

5. Kalimi i garuesve  

Garuesi mund të ndëron klubin, vetëm në periudhën nga 1 janari deri në 15 ditë para garës së 

paraparë e disiplinës përkatëse e cila është e regjistruar në kalendarin zyrtar të garave, përveç 

nëse klubi i tij pushon të vepruari. 

5.2 Garuesi mund të kalon në Klubin tjetër vetëm nëse posedon fletë lëshim nga Klubi të cilën e 

ka përfaqësuar vitin e kaluar në disiplinën përkatëse. Në fletë lëshim duhet të ceket se vozitësi 

nuk ka ndonjë obligim financiar ose ndonjë obligim tjetër klubit nga i cili vjen dhe që mund të 

kaloj në një klub tjetër. Klubi është i obliguar të lëshojë fletë lëshim në kërkesë të garuesit, nëse 

garuesi nuk ka ndonjë obligim material. Nëse klubi amë refuzon lëshimin e fletë lëshimit garuesit 

i cili e ka parashtruar kërkesën në afatin e duhur kohor, kontesti do të zgjidhet nga Bordi Ekzekutiv 

i FASK. 

 

Kjo Rregullore hyn në fuqi nga momenti që aprovohet nga Kuvendi i FASK.  

 

Nëntor 2022          

 

          Kryetari i FASK  

          Ismet REXHEPI 

 

 


